
Broj:  11-19-3315-UP-1/21                                                                                      N  A  C  R  T  
Bihać, _____________ godine
11/5
11/5-1
Ministarstvo za građenje, prostorno uređenje i zaštitu okoliša Unsko-sanskog kantona, rješavajući po zahtjevu operatora „Čavkunović-Trade“d.o.o.Bihać za izdavanje okolišne dozvole, temeljem člana 89. i 93. Zakona o zaštiti okoliša („Službene novine Federacije BiH“, br. 15/21), člana 4. tačka a). 7. Pravilnika o izdavanju okolinske dozvole za pogone i postrojenja i druge planirane aktivnosti koje mogu značajno uticati na okoliš („Službeni glasnik USK-a“, br. 18/07, 5/08 i 8/21) i člana 200. Zakona o upravnom postupku („Službene novine Federacije BiH“, br. 2/98 i 38/09), d o n o s i:
 R J E Š E NJ E
o okolišnoj dozvoli

1. Izdaje se okolišna dozvola operatoru „Čavkunović - Trade ”d.o.o. Bihać za poslovni objekat benzinske pumpe koji se nalazi u ulica: Unska bb u Bosanskoj Krupi na nekretnini označenoj kao k.č. br.7-77/222 i 7-77/132 k.o. Bosanska – Krupa, ukupna zapremina spremnika za tečna goriva do 180 m3  godišnje.   
2.  Aktivnosti i tehnološki opis rada za koje se izdaje okolišna dozvola

2.1.     Na predmetnoj lokaciji u sklopu poslovnog objekta nalaze se slijedeći sadržaji:


   Benzinska pumpa se sastoji iz sljedećih sadržaja:

-
objekat benzinske pumpe,

-
nadstrešnica za automate za istakanje goriva,

-
automati za istakanje goriva (3 komada),

-
skladište naftnih derivata-ukopani rezervoari i pretakalište,

-
kavez za držanje TNP-a za domaćinstvo u bocama (10 i 30 kg),

-
separator ulja i masti,

-
saobraćajnice,

-
autopraonica.

Skladište naftnih derivata se sastoji od tri ukopana spremnika po 60 m³, ukupne zapremine 180 m³. Svi spremnici su čelični sa duplim plaštom. Spremnici sadrže svu neophodnu propisanu opremu: cijev za pretakanje, oduške i opremu za odvod statičkog elektriciteta.
2.2.       Opis tehnološkog procesa rada na benzinskoj pumpi

Gorivo se dostavlja specijaliziranim cisternama za prevoz goriva. Prilaz cisterne radi punjenja rezervoara se vrši pojedinačno, motor se gasi, vozilo se osigurava od pomjeranja. Za vrijeme pretakanja goriva, prostor oko autocisterne i centralnog okna gdje su smješteni priključci za punjenje svih rezervoara pod stalnom je kontrolom. Na prostoru pretakališta za vrijeme pretakanja goriva dozvoljen je pristup samo zaposlenom osoblju.

Pretakanje goriva iz autocisterne u rezervoare zahtjeva potpunu sigurnost rada i sprovođenje propisanih mjera zaštite. 
Mjere zaštite kojih se operator mora pridržavati su slijedeće:

-
autocisternu treba parkirati na 3 m od mjesta za priključak gumenih crijeva, 

-
autocisterna se mora zakočiti ručnom kočnicom i ugasiti motor, uzemljiti priključak za odvod statičkog elektriciteta,

-
priključak gumenog crijeva izvesti tako da nema prosipanja i curenja goriva,

-
istakanje vršiti preko centrifugalne pumpe,

-
istakanje mora biti neprekidno nadzirano od strane zaposlenih lica,

-
za vrijeme pretakanja ne smije raditi motor autocisterne, izuzetno pri pretakanju D-2 vlastitom pumpom autocisterne dozvoljava se rad motora samo u slučaju ako drugi način  pretakanja nije moguć, a pumpa na autocisterni ima ispravan pogon i provedene zaštitne mjere protiv požara,

-
zabranjen je pretovar goriva vlastitom pumpom autocisterne,

-
po završenom punjenju elastično crijevo se skida i zatvara zaptivni poklopac na priključku za punjenje. 

Pored navedenih mjera koje se moraju poduzeti pri punjenju rezervoara, moraju biti sprovedene i određene mjere vezane za rad u pretakalištima i na instalacijama za zapaljive tečnosti. Na pumpama, prirubnicama, ventilima i cjevovodima ne smije biti propuštanja i curenja goriva.Svako propuštanje mora seodmah otkloniti. Elektromotori i električne instalacije kao i zaštitno uzemljenje moraju biti u propisanoj zaštitnoj „Ex“ izvedbi,stalno ispravne, uključujući zaštitno uzemljenje. 
Nakon radnog vremena mora se obavezno isključiti glavna sklopka elektromotornog pogona pretakališta i svi ventili zatvoriti. Pretakalište mora biti snabdjeveno odgovarajućim brojem vatrogasnih aparata koji trebaju da budu smješteni u neposrednoj blizini mjesta pretakanja. Zabranjeno je vršenje popravki na električnim uređajima pretakališta dok su pod naponom. Ako se vrši opravka na električnim uređajima, mora se pored glavne sklopke za isključenje električne  energije postaviti znak upozorenja sa natpisom: „Ne uključuj“.

Prilikom zamjene pumpi, ventila, kod spajanja prirubnica obavezno je ispustiti svo gorivo kroz drenažne ventile ili istočiti gorivo iz cijevi u odgovarajuću posudu. Zabranjeno je ispuštanje goriva po tlu ili u kanalizaciju. Na svim elektromotornim pogonima, zaptivkama i osovinama potrebno je spriječiti udaranje i trenje rotirajućih dijelova zbog eventualnog iskrenja. Ulaz u prostor pretakališta dozvoljen je samo zaposlenim i ovlaštenim licima.  
2.3.Mjerenje količine goriva u rezervoarima i cisternama
Kod upotrebe novih mjernih instrumenata, prije početka njihove upotrebe mora se provjeriti njihova ispravnost. Mjerne letve i mjerne trake moraju biti službeno pregledane a aerometri i termometri moraju imati svoje ateste ili žig o pregledu.
 Početno i završno mjerenje vrši se kroz isti otvor za mjerenje na  krovu rezervoara, upotrebljavajući istu polaznu tačku i sa istim ili odgovarajućim mjernim instrumentima, ukoliko se prvobitno korišteni instrumenti razbiju ili oštete. 
2.4.Osnovne i pomoćne sirovine, ostale supstance i energije koja se koristi u procesu rada na    benzinskoj pumpi 

Osnovne sirovine kojima se manipuliše  na benzinskoj pumpi su benzin, dizel gorivo, propan i butan. Zbog specifičnosti djelatnosti koja se obavlja na benzinskoj pumpi klasičan utrošak sirovina i repromaterijala ne postoji.

Objekat benzinske pumpe dijeli potrošačko brojilo za električnu energiju i vodu za prodajni centar „Čavkunović- Trade“ koji nije predmet ovog zahtjeva. 

Kotlovnica koja služi za zagrijavanje benzinske pumpe  služi i za zagrijavanje prodajnog centra.


3.Opće obaveze operatora u vezi sa zaštitom okoliša

Operator „Čavkunović Trade“ d.o.o. Bihać je u obavezi da u svrhu kompletne zaštite okoliša od štetnih uticaja djelatnosti  koje se obavljaju u objektu benzinske pumpe u ulici Unska bb, općina Bosanska Krupa, osigurati da postrojenje funkcioniše na način da se poštuju opći uslovi zaštite okoliša tako da se:

· ne ugrožava zdravlje ljudi, ostvaruje povoljno stanje flore i faune, ne dovede do gubitka staništa koji se nalaze na području uticaja postrojenja ili okoliša zbog emisija supstanci, buke, mirisa, vibracija ili toplote, saobraćaja ili od postrojenja;

· poduzmu sve odgovarajuće preventivne mjere za sprječavanje zagađenja i ne prouzrokuju zagađenje iznad graničnih emisija;

· izbjegava stvaranje otpada, njegova količina svodi na najmanju moguću mjeru, stvoreni otpad ponovo koristi, reciklira ili odlaže na način da se izbjegne i smanji negativan uticaj na okoliš;

· efikasno koriste energetski i prirodni resursi;

· poduzmu mjere za sprječavanje nesreća i ograničavanje njihovih posljedica i 

· poduzmu mjere nakon prestanka rada postrojenja  za izbjegavanje rizika od zagađenja i za povrat lokacije na kojoj se nalazi objekat u zakonom propisano stanje okoliša.

4.Mjere zaštite okoliša koje je operator dužan izvršavati u toku rada objekta  

4.1.
Mjere za sprečavanje i minimiziranje emisija u zrak

· u skladu sa Zakonom o zaštiti zraka (“Službene novine Federacije BiH”, broj 33/03, 4/10) i podzakonskim propisima donesenim na osnovu istog,  emisije u zrak koje se budu javljale u toku rada benzinske pumpe, smanjiti na najmanju moguću mjeru tako da granične vrijednosti emisija ne budu prekoračene, 

· radne aktivnosti na benzinskoj pumpi moraju se vršiti u skladu sa izrađenom investiciono-tehničkom i drugom dokumentacijom koja je služila kao podloga za izdavanje okolišne dozvole,

· radno-manipulativni prostor i trasa kretanja vozila u krugu predmetnog objekta moraju biti betonirani odnosno asfaltirani, sa urađenim slivnicima za odvodnju otpadnih i oborinskih voda i moraju se redovno čistiti i održavati,

· koristiti sistem povratnog vođenja para u automatu za snabdijevanje gorivom motornih vozila, te redovno pratiti ispravnost navedenog sistema, a održavanje istog vršiti u skladu sa uputama proizvođača opreme,

·       vršiti nabavku i prodaju goriva propisanog kvaliteta,

· priključak savitljivih cijevi tokom pretakanja goriva mora biti tako stegnut da ne propušta tekućinu, niti parnu fazu, neophodno je kontrolirati nivo u rezervoaru prije i nakon istakanja goriva kao i rad uređaja za zaštitu od prepunjavanja, 

· operator treba imati stabilnu opremu za gašenje požara, uspostavljenu i funkcionalnu hidrantsku mrežu, mobilnu opremu za gašenje požara,

· vatrogasni aparati i ostala oprema za gašenje požara mora se redovno servisirati i podvrgavati tehničkoj kontroli ispravnosti prema uputstvu proizvođača, a o navedenom se obavezno mora voditi evidencija,

·       strogo poštivati zabranu pušenja i upotrebu otvorenog plamena,

· kako bi se zagađenje zraka svelo na minimum, obavezno primjenjivati zatvoreni sistem istakanja goriva iz autocisterni koji onemogućuju da dođe do emisije parne faze u atmosferu.

4.2. Mjere za sprečavanje i minimiziranje negativnog uticaja otpadnih voda

·  ispoštovati uvjete koji su postavljeni u Rješenju o vodnoj dozvoli broj: UP-I/25-3-40-459-5/18 od 2.11.2018. godine,  izdano od strane „Agencije za vodno područje rijeke Save“ Sarajevo, 

· ispoštovati uvjete koji su postavljeni u Rješenju o vodnoj dozvoli za korištenje vode  i ispuštanje sanitarnih otpadnih voda iz objekta, broj: UP-1-05-21-1-953721 od 11.5.2021. godine, izdano od strane Službe za komunalne djelatnosti, vode, zaštitu okoliša i inspekcijske poslove Općine Bosanska Krupa,

· svi slivnici sa manipulativnih površina moraju biti povezani sa odgovarajućim separatorima, separatori se moraju redovno čistiti,

· sve saobraćajne površine moraju biti obrubljene ivičnjacima i biti izvedene u padovima prema vodonepropusnim slivnicima za prikupljanje oborina,

· onečišćene vode sa saobraćajnih i radnih površina moraju se nesmetano sakupljati i odvoditi do separatora ulja i masti, 

· da bi se smanjilo zagađenje voda potrebno je obezbijediti redovno čišćenje i održavanje svih hidrotehničkih objekata- revizionih okana, separatora, slivnih kanala,

· monitoring otpadnih voda na izlazu iz separatora obavljati redovno i u skladu sa Uredbom o uslovima ispuštanja otpadnih voda u okoliš i sistem javne kanalizacije (“Službene novine F BiH”, broj: 26/20), broj uzoraka prilagoditi prema potrebama.


4.3.Mjere za upravljanje otpadom  

-
       otpad koji nastaje pri radu benzinske pumpe mora se selektivno odvajati i predati ovlaštenom operatoru na dalje zbrinjavanje, za sakupljanje pojedinih komponenti otpada pridržavati se mjera za upravljanje otpadom iz Plana upravljanja otpadom,

-
       kontejner za odlaganje otpada mora biti natkriven i smješten na vodonepropusnoj površini i redovno prazniti od strane komunalnog preduzeća.

            -

     otpad koji se pojavljuje u slučaju incidentnog prosipanja goriva, ulja i maziva, upotrebom adsorbensa odlagati u metalnu burad koja se postavljaju na za to posebno predviđeno vodonepropusno mjesto, a odvoz takvog otpada ugovoriti sa preduzećem specijaliziranim za tu vrstu otpada,

-
        u skladu sa Pravilnikom o vođenju evidencije o otpadu („Službeni glasnik Unsko-sanskog kantona“ broj: 30/12) operator, kao proizvođač otpada obavezan je voditi djelovodnik otpada prema odredbama tog Pravilnika (oblik djelovodnika otpada dat je u prilogu Pravilnika), te djelovodnik otpada (kao i obrazac o transportu otpada - jedan primjerak) dostaviti nadležnoj općinskoj službi.

4.4.Mjere za sprječavanje i minimiziranje negativnog uticaja na tlo

· radi preventivnih mjera koje treba provesti da ne bi došlo do eventualnog gubljenja goriva iz rezervoara, a time i zagađenja tla, isti svakodnevno kontrolisati od strane uposlenika benzinske pumpe,

· sprečavanje opasnosti od propuštanja se vrši pritezanjem zaptivenih spojeva, zamjenom korodiranih i oštećenih dijelova, popravkom oštećene antikorozivne zaštite,

· redovno provjeravati, održavati i kontrolisati ispravnost postrojenja, a isto povjeriti  ovlaštenim preduzećima,

· u slučaju prolijevanja goriva, to mjesto se mora čistiti „suhim“ načinom: prekriti pijeskom, piljevinom ili pucvalom, koji se zatim odlažu u posebne kontejnere (metalno bure),

· sve prometne površine moraju biti vodonepropusne i izvedene sa padom prema vodonepropusnim slivnicima za prikupljanje oborina, 

· podzemni spremnici moraju biti antikorozivno zaštićeni, sa dvostrukim plaštom i sistemom automatske dojave curenja goriva.

4.5.Uvjeti zaštite od štetnog djelovanja buke i ostalo

-
        buka koja nastaje u krugu  benzinske pumpe mora biti u granicama dozvoljenim za tu vrstu djelatnosti i ne smije prelaziti granice koje su propisane Zakonom o zaštiti od buke USK-a („Službeni glasnik USK-a”, broj: 3/13). 

-
      dozvoljeni nivo buke u stambeno-poslovnom području na osnovu Zakona o zaštiti od buke je:

	Namjena područja

(zona)
	Najviši dozvoljeni nivoi (dBA)

	IV  Trgovačko, poslovno,  stambeno i  stambeno uz prometne koridore, skladišta bez teškog transporta
	Ekvivalentni nivoi Leq
	Vršni nivo

	
	dan
	noć
	L1

	
	60
	50
	75


·          omogućiti svakom radniku koji je uposlen na benzinskoj pumpi da prođe tečaj protupožarne obuke i da stekne znanje za stručno i bezbijedno rukovanje uređajima i sredstvima za gašenje odnosno lokalizaciju požara,

·          radnicima treba obezbijediti adekvatnu zaštitnu opremu, dobre sanitarne uvjete,

·  obaveza operatora je da pri periodičnim pregledima sredstava rada, opreme i instalacija, obezbijedi pregled i mjerenje parametara  koji utiču na uvjete radne sredine, kao i pregled sa aspekta primjerenosti mjera zaštite okoliša.  


4.6.Mjere za sprječavanje širenja i uništavanje korovske biljne vrste ambrozije

U skladu sa Akcionim planom za upoznavanje javnosti, uništavanje i suzbijanje širenja ambrozije na području F BiH, te Odlukom o mjerama za sprječavanje širenja i uništavanje korovske biljne vrste ambrozije, ukoliko se u okviru parcele na kojoj se nalazi benzinska pumpa pojavi korovska biljka ambrozija dužni ste primjeniti neku od mjera za sprječavanje širenja i uništavanje korovske biljne vrste ambrozije.

Mjere koje se primjenjuju u slučaju pojave  korovske biljne vrste ambrozije mogu biti mehaničke i agrotehničke. Od mehaničkih mjera za preporuku je pravovremeno uništavanje ove biljke košenjem ili čupanjem, spaljivanjem uništenog bilja u cilju sprječavanja njenog cvjetanja i plodonošenja, kao i sjetvom kvalitetne trave čistog sjemena. Agrotehničke mjere podrazumijevaju zaoravanje, tanjiranje, kopanje i pljevljenje. Uništavanje ambrozije se naročito vrši tokom vegetacijske sezone, u više navrata, u periodu od aprila do kraja juna prije fenološke faze cvjetanja.
4.7.Mjere planirane za monitoring emisija:

	Medij
	Parametar
	Mjesto mjerenja
	Učestalost

	VODA
	Monitoring kvaliteta i kvantiteta otpadnih voda 
	Reviziono okno separatora ulja i masti 
	U skladu sa Uredbom o uvjetima ispuštanja otpadnih voda u okoliš i sisteme javne kanalizacije

	BUKA
	Ispitivanje buke na okolinu
	Pridržavati se odredaba za mjerenje buke na otvorenom  koje su propisane Zakonom o zaštiti od buke
	Jednom u tri godine ili po potrebi i ranije

	OTPAD
	Vođenje evidencije o količinama svih vrsta otpada 
	U skladu sa  Pravilnikom o vođenju evidencije  o otpadu USK-a
	Kontinuirano


5.U skladu sa članom 93. stav (1) Zakona o zaštiti okoliša Federacije BiH („Službene novine Federacije BiH“, 15/21),  okolišna dozvola se izdaje na period od pet (5) godina.  
6.Operater je dužan pridržavati se obaveza nakon pribavljene okolinske dozvole a sve u skladu sa odredbom člana 91. Zakona o zaštiti okoliša („Službene novine F BiH“, broj: 15/21)  te izvještavati ovo Ministarstvo o prikupljenim podacima na način kako je to propisano odredbama Pravilnika o registrima postrojenja i zagađivanjima („Službene novine Federacije BiH“, broj 82/07). Izvještaji trebaju biti poslani do 30.06. tekuće godine za prethodnu godinu izvještavanja.
O b r a z l o ž e n j e

Dana 25.03.2021. godine  „Čavkunović-Trade” d.o.o. Bihać obratio se ovom Ministrstvu sa zahtjevom za izdavanje okolišne dozvole za za poslovni objekat benzinske pumpe koji se nalazi u ulica: Unska bb u Bosanskoj Krupi na nekretnini označenoj kao k.č. br.7-77/222 i 7-77/132 k.o. Bosanska – Krupa, ukupna zapremina spremnika za tečna goriva do 180 m3  godišnje.      

Uz zahtjev je dostavljeno slijedeće:
· Zahtjev za produženje okolišne dozvole;
· Plan  upravljanja otpadom za period 2021. – 2026. godine od 01.02.2021. godine;
· Aktuelni izvod iz sudskog registra od 03.02.2021. godine;

· Izvod iz izmjena i dopuna Regulacionog plana „ Poslovna zona Pilana“,broj: 04-19-6-1995/21 od 18.03.2021. godine;
· Godišnji izvještaj o monotoringu kvaliteta i kvantiteta otpadnih voda benzinske pumpe „Čavkunović Trade“ Bosanska Krupa za 2020. godinu izrađen od strane „Inspekt_RGH“ d.o.o. Sarajevo, broj: GI-15/21 ;

· Mjerenje i analiza štetnog djelovanja buke na okolinu izrađen od strane „Aba“ d.o.o. Bihać, broj: 032-03/21
· Mjerni izvještaji o izvršenim pregledima, mjerenjima i ispitivanjima za elektroinstalacije, gromobranske instalacije, zaštita od statičkog elektriciteta,EX uređaja izrađen od strane Delta Petrol d.o.o. Kakanj, broj: 061-08/20;

· Mjerni izvještaji o izvršenim pregledima, mjerenjima i ispitivanjima za elektroinstalacije, gromobranske instalacije, zaštita od statičkog elektriciteta,EX uređaja izrađen od strane Delta Petrol d.o.o. Kakanj, broj: 061-08/20;

· Rješenje o vodnoj dozvoli broj: UP-I-25-3-40-459-5/18 od 02.11.2018. godine;

· Rješenje o okolišnoj dozvoli broj:11-23-424-UP-1/16 od 20.04.2016. godine izdano od strane Ministarstva za građenje, prostorno uređenje i zaštitu okoliša USK-a;

· Rješenje Službe za prostorno uređenje, geodetske poslove, katastar nekretnina, imovinsko-pravne,stambeno-komunalne poslove i obnovu broj: UP-1-04-23-1-571/04 od 03.08.2004. godine;

· Rješenje Službe za prostorno uređenje, geodetske poslove, katastar nekretnina, imovinsko-pravne,stambeno-komunalne poslove i obnovu broj: UP-1-04-23-1-1600/04 od 09.08.2004. godine;
· Rješenje Direkcije cesta Federacije BiH broj: 01-03-4203-1/03 od 29.12.2003. godine.
Postupajući po podnešenom zahtjevu ovo Ministarstvo je izvršilo uvid u dostavljenu dokumentaciju te  primjenom odredbe člana 89. i 93. Zakona o zaštiti okoliša („Službene novine Federacije BiH“, br. 15/21) i člana 2. i 4. Pravilnika o izdavanju okolinske dozvole za pogone i postrojenja i druge planirane aktivnosti koje mogu značajno uticati na okoliš („Službeni glasnik USK-a“, br. 18/07,5/08 i 8/21), utvrdilo da je prema dostavljenim tehničkim svojstvima nadležno za izdavanje okolišne dozvole.
Analizom dostavljene dokumentacije Ministarstvo je utvrdilo da podnešeni zahtjev sadrži određene nedostatke odnosno uz isti nije dostavljena sva potrebna dokumentacija, slijedom čega je aktom broj: 11-19-3315-UP-1/21 od 01.04.2021. godine tražilo dopunu zahtjeva, i to: 
· Pravosnažan vodni akt za sanitarne otpadne vode izdan od strane nadležnog organa;

· Kopiju katastarskog plana ne stariju od 6 mjeseci;

· Uvjerenje nadležne porezne uprave da nema neizmirenih novčanih obaveza za kazne izrečene zbog učinjenih prekršaja u oblasti okoliša;

U skladu sa odredbom člana 86. tačka.5.Zakona o zaštiti okoliša(„Službene novine F BiH“, broj: 15/21) zahtjev za izdavanje okolišne dozvole izrađuje pravno lice registrirano za tu djelatnost, i zahtjev obavezno sadrži:

· Opis pogona/postrojenja (plan, opis pogona i postrojenja, tehnički opis rada, kapacitet postrojenja i sl)

· Opis osnovnih i pomoćnih sirovina, ostalih materijala i energije koja se koristi ili koju proizvodi pogon i postrojenje;

· Opis stanja lokacije pogona/postrojenja;

· Opis izvora emisija, priroda i količine emisija iz pogona/postrojenja u okoliš (zrak, voda, tlo) tj. izvještaja o nultom stanju, kao i identifikaciju znatnih uticaja na okoliš;

· Opis predloženih mjera, tehnologija i drugih tehnika za sprečavanje ili ukoliko to nije moguće, smanjenje emisija iz postrojenja;

· Opis mjera za za sprečavanje produkcije otpada kao i za povrat korisnog materijala iz otpadakoji poducira postrojenje

· Opis ostalih mjera radi usklađivanja sa osnovnim obavezama operatera, posebno mjera nakon zatvaranje ili rušenja postrojenja;

· Opis planiranih mjera za smanjenje emisija i opis planiranog monotoringa;

· Odluku o imenovanju odgovornog lica za poslove upravljanja otpadom u skladu sa odredbom člana 17. Zakona o upravljanju otpadom („Službeni glasnik USK-a, broj:4/12 i 8/14) – orginal;

· Izvještaj o stanju sigornosti i ili Plan za sprečavanje nesreća većih razmjera, ukoliko se radi o pogonu ili postrojenju koje može izaivati nesreću večih razmjera;

Postupajući po zahtjevu ovog Ministarstva, operater je u dopunio spis predmeta potrebnom dokumentacijom.
Nakon što je podneseni zahtjev dopunjen, kompletiran pristupilo se provođenju dokaznog postupka. U upravnom postupku koji je predhodio donošenju ovog rješenja izvršen je uvid u svu dostavljenu i pribavljenu dokumentaciju, objavljen je javni poziv za učešće javnosti, izvršen je inspekcijski pregled postrojenja te je ocjenom svih dostavljenih i pribavljenih dokaza utvrđeno slijedeće:
- uvidom u dostavljenu kopiju katastarskog plana za zemljište označeno kao k.č.br. 7-77/222 k.o. Bosanska Krupa utvrđeno je da je predmetna naretnina upisana kao posjed „Čavkunović Trade“ d.o.o. Bihać.
 - uvidom u izvod iz Izmjena i dopuna Regulacionog plana „Poslovna zona Pilana“ broj: 04-19-6-1995/21 od 18.03.2021. godine utvrđeno je da je predmetna nekretnina u obuhvatu istog;

- uvidom u Rješenje Službe za prostorno uređenje, geodetske poslove, katastar nekretnina, imovinsko-pravne,stambeno-komunalne poslove i obnovu broj: UP-1-04-23-1-1600/04 od 09.08.2004. godine utvrđeno je da je za predmetni objekat benzinske pumpe izdato rješenje za upotrebu;

 - uvidom u Uvjerenje Porezne ispostave Bihać broj: 13-1/1-12-5-855-1/21 od 08.04.2021. godine utvrđeno je da „Čavkunović Trade „ d.o.o. Bihać nema duga po osnovu javnih prihoda;
- uvidom u Rješenje „Agencije za vodno područje rijeke Save“ Sarajevo broj: UP-I-25-3-40-459-5/18 od 02.11.2018. godine utvrđeno je da je istim data vodna dozvola pravnom licu „Čavkunović - Trade“ d.o.o. Bihać.
 - uvidom u Rješenje Općine Bosanska Krupa broj: UP-1-05-21-1-953/21 od 11.05.2021. godine utvrđeno je da je istom dana vodna dozvola za korištenje i ispuštanje sanitarnih otpadnih voda „Čavkunović Trade“ d.o.o. Bihać.

-  uvidom u Rješenje o okolišnoj dozvoli broj: 11-23-424-UP-1/16 od 20.04.2016. godine, izdano od strane Ministrstva za građenje, prostorno uređenje i zaštitu okoliša utvrđeno je da je operator već posjedovao okolišnu dozvolu izdanu na period od  5 (pet) godina, slijedom čega je ovo Ministarstvo uputilo akt broj: 11-19-3315-UP-1/21 od 01.04.2021. godine, Kantonalnoj upravi za inspekcijske poslove, inspektoru za zaštitu okoliša kojim je zatraženo da se izvrši inspekcijski nadzor, te obavijesti Ministarstvo o rezultatima izvršenog inspekcijskog nadzora. Dana 25.05.2021.godine Kantonalna uprava za inspekcijske poslove dostavila je ovom Ministarstvu Zapisnik o izvršenom inspekcijskom nadzoru kod operatora d.o.o. „Čavkunović - Trade“ Bihać broj: UP-1-17-19-00073/21-1031-P-1031-001-P od 22.04.2021. godine i Rješenje broj: UP-1-17-19-04730/21-1031-004-P od 05.05.2021. godine kojim je operatoru naložena mjera ugradnje separatora. Na poziv ovog organa nadležni inspektor je dostavio zapisnik broj: UP-1-1719-04730/21-1031-006-P od 14.10.2021. godine u kojem je evientirano da je operator izvršio naloženu mjeru iz predhodnog inaspekcijskog nalaza te je nalaz uredan;
- Operator je sačinio Plan prilagođavanja i  upravljanja otpadom i imenovao odgovorno lice za poslove upravljanja otpadom odlukom društva u skladu sa odredbom člana 17. Zakona o upravljanju otpadom („Službeni glasnik USK-a“, broj: 04/12).

-  Postupajući  u skladu sa odredbom člana 88. Zakona o zaštiti okoliša („Službene novine Federacije BiH“, br.15/21) Ministarstvo za građenje, prostorno uređenje i zaštitu okoliša  je u suradnji sa investitorom osiguralo učešće javnosti u postupku izdavanja okolišne dozvole za predmetni objekat. Poziv za učešće javnosti u postupku izdavanja okolišne dozvole objavljen je u dnevnim novinama „Dnevni Avaz“ dana 17.07.2021.godine i web stranici Vlade Unsko-sanskog kantona. U zakonom ostavljenom roku nije dostavljena niti jedna primjedba ni sugestija.

U skladu sa odredbom člana 88. stav 5. Nacrt rješenja o okolišnoj dozvoli objaviće se   na web stranici ovog Ministarstva odnosno Vlade Unsko-sanskog kantona.
 Rok za dostavu sugestija i mišljenja na nacrt rješenja je 8 dana od dana objave. 
Na osnovu ovako provedenog upravnog postupka i izvršenog uvida u sve naprijed pobrojane akte Ministarstvo je pristupilo izradi uvjeta za izdavanje rješenja o okolišnoj dozvoli za operatora „Čavkunović- Trade“ d.o.o.Bihać  a kako je to i opisano u dispozitivu ovog rješenja.
Operator je u obavezi  u radu pogona postupati u skladu sa propisanim uvjetima datim u dispozitivu ovog rješenja te poštivati mjere planirane za monotoring i o svom radu dostaviti izvještaje sačinjene od strane ovlaštenog pravnog lica.

Operater „Čavkunović Trade“ d.o.o. Bihać je dužan izvještavati ovo Ministarstvo o prikupljenim podacima na način kako je to propisano odredbama Pravilnika o registrima postrojenja i zagađivanjima („Službene novine Federacije BiH“, broj 82/07). Izvještaji trebaju biti poslani do 30.06. tekuće godine za prethodnu godinu izvještavanja.
Odredbom člana 93. stav (1) Zakona o zaštiti okoliša („Službene novine Federacije BiH“, 15/21), određeno je da se okolišna dozvola izdaje na period od 5 (pet) godina. 
Na osnovu naprijed navedenog upravnog postupka, ocjenom svih priloženih i prikupljenih dokaza ovo Ministarstvo je ocjenilo osnovanim podnešeni zahtjev i odlučilo kao u dispozitivu ovog rješenja a primjenom odredbi člana 89. i 93. Zakona o zaštiti okoliša („Službene novine Federacije BiH“, br. 15/21), člana 4. Pravilnika o izdavanju okolinske dozvole za pogone i postrojenja i druge planirane aktivnosti koje mogu značajno uticati na okoliš („Službeni glasnik USK-a“, br. 18/07,5/08 i 8/21) i člana 200. Zakona o upravnom postupku („Službene novine Federacije BiH“, br. 2/98 i 38/09).
Investitor je na ime troškova postupka izdavanja okolišne dozvole uplatio iznos od 270,00 KM na račun Budžeta USK-a, a prema Zakonu o administrativnim taksama i tarifi kantonalni administrativni taksa, tarifni broj 69.  - prečišćeni tekst (“Službeni glasnik USK”, broj: 17/16) .
POUKA O PRAVNOM LIJEKU:
Protiv ovog rješenja može se izjaviti žalba Federalnom ministarstvu okoliša i turizma, Sarajevo u roku od 15 dana od dana prijema rješenja. 
Žalba se podnosi pismeno putem ovog Ministarstva, a taksira se sa 10,00 KM kantonalne administrativne takse  koja se uplaćuje na račun Budžeta USK-a broj: 3380002210005877, vrsta prihoda 722121, budžetska organizacija  1901001, a u skladu sa Zakonom o administrativnim taksama i tarifi kantonalnih administrativnih taksa-prečišćeni tekst (“Službeni glasnik USK”, broj: 17/16)
       Voditelj postupka:                                                                  

  Alma Osmićević, dipl. pravnik 

            Uslove izradila:

      Seida Perviz dipl.ing.
Pomoćnik ministra za zaštitu okoliša                                                                                                                                                                                                                                                                                                        

         i komunalne djelatnosti                                                                                                   

       Mersija Talić, dipl.ing.rud         
       Dostaviti:
-  “Čavkunović Trade“ d.o.o Bihać. , ulica:Žrtava srebreničkog genocida bb, Bihać ;
            -    Kantonalni inspektor za zaštitu okoliša;
-   Katastar zagađivača; 

-   a/a.
BOSNA I HERCEGOVINA		     BOSNIA AND HERZEGOVINA


FEDERACIJA BOSNE I HERCEGOVINE		            FEDERATION OF BOSNIA AND HERZEGOVINA


UNSKO – SANSKI  KANTON		            THE UNA – SANA CANTON


MINISTARSTVO ZA GRAĐENJE, PROSTORNO	                	            MINISTRY OF BUILDING, PHYSICAL PLANNING


             UREĐENJE I ZAŠTITU OKOLIŠA	                                                 AND PROTECTION OF ENVIRONMENT.   	

                     M I N I S T A R 


               Adnan Alagić,dipl.ing.građ.

